
begira 

1918an sortua, Estatu elebi-
dun bat Iparraldean: Suomi-
Finland. Bost milioi biztanle. 
Bi hizkuntza ofizial: bertako 
suomiera, eta kanpotik ekarrita-
ko suediera. 

Bide beretik hiriburua: Hel-
sinki-Helsingfors. 

Oro har, eta hizkuntzaren 
berreskurapenaren alorrean, 
Suomi eredu. Mende haserako 
Abo eta Helsingfors suediera-
dunak, Turku eta Helsinki suo-
mieradunak bihurtu dira. 

Suomiko Unibertsitaterik 
zaharrena, Abo-koa, normaliza-
tu behar. Suedieradunek ez dute 
inolaz ere Unibertsitate zaharra 
«elebidun» bihurtu nahi izan. 
Eta, aldamenean, hiri berean 
baina berex. Turku-ko Uniber-
tsitate berria eraiki dute, suo-
miera hutsez. Nork hau? Suomi-
zaleek. 

Aland uharteak, bide bere-
tik, Autonomi Estatutu berezia 
dute 1951az geroztik. Bertako 
hizkuntza ofizial bakarra, sue-
diera da. 

Estatu mailako Ordezkari-
tzak oro, Aland uharte autono-
moetan, Suediera hutsez ari di-
ra (36. art.) 

Uharteetako hautetsi eta kar-
gudun publiko guztiak, suedie-
ra hutsez ari (37. art.) 

Ortuzar eta enparauak, gaiz-
ki moldatuko lirateke Aland 
uharteetan. Eta Aland, Europa 
da. 

Hemen, berriz, geure herria 
eraiki nahi omen dugun Euskal 
Herri honetan, Ortuzar eta Ortu-
zar-zaleak, aurrera lasai, Eta gu, 
bazterrean. 

Bapo mutilak! 


